
Y SAMARQAND VILOYATIDA 
XIZMAT KO‘RSATISH 
SOHASINING HOLATI VA 
INNOVATSION RIVOJLANISH 
TENDENSIYALARI TAHLILI
Berdiyev Anvar Abduraxmonovich
Samarqand davlat universiteti tayanch doktoranti

Annotatsiya: Ushbu maqolada Samarqand viloyatida xizmat ko‘rsatish va servis sohalarining bugungi holati, tarkibi va ijti-
moiy-iqtisodiy ko‘rsatkichlari yoritilgan. Viloyatning xizmatlar sohasida kichik biznes subyektlarining o‘rni hamda hududlar 
bo‘yicha xizmatlar sohasining asosiy ko‘rsatkichlari statistik usullari asosida tahliliy o‘rganilgan. Shuningdek, viloyatda 
xizmat ko‘rsatish sohasini yanada rivojlantirishning o‘ziga xos yo‘nalishlari ishlab chiqilgan.

Kalit so‘zlar: xizmat ko‘rsatish sohasi, servis, innovatsion faoliyat, iqtisodiy ko‘rsatkichlar, innovatsiya, iqtisodiy rivojlanish. 
Аннотация: В данной статье описано современное состояние, структура и социально-экономические показа-
тели сферы услуг и сферы услуг Самаркандской области. Роль субъектов малого предпринимательства в сфере 
услуг региона и основные показатели сферы услуг по регионам изучены аналитически на основе статистических 
методов. Также разработаны конкретные направления дальнейшего развития сферы услуг в регионе.

Ключевые слова: сфера услуг, сервис, инновационная деятельность, экономические показатели, инновации, эко-
номическое развитие. 
Abstract: This article describes the current state, structure and socio-economic indicators of the service and service 
industries in Samarkand region. The role of small business entities in the service sector of the region and the main indi-
cators of the service sector by region were studied analytically on the basis of statistical methods. Also, specific directions 
for further development of the service sector in the region have been developed.

Key words: service sector, service, innovative activity, economic indicators, innovation, economic development. 

K I R I S H
Iqtisodiyotda innovatsion boshqaruv uslublari va texnologiyalarini joriy etish orqali xizmat ko‘rsatish 

sohasini mavjud to‘plangan tajribalar vositasida rivojlantirish samaradorligini oshirish muayyan darajadagi ilmiy 
yondashuvni talab etadi. Xizmat ko‘rsatish sohasini barqaror rivojlantirish ham xizmat ko‘rsatish sohasining 
alohida tarmoqlari ijtimoiy-iqtisodiy samaradorligini baholash ham alohida xizmat turlarini joriy etish orqali amalga 
oshiriladi. 

Ta’kidlash kerakki, hozirgi vaqtda butun dunyo mamlakatlarida faqat innovatsiyalarni joriy etish asosida 
raqobatdosh mahsulot ishlab chiqarish va xizmatlar ko‘rsatish mumkin. Shunga ko‘ra, aynan innovatsiyalar 
raqobatni ta’minlashning samarali vositasi sifatida yangi xizmatlar yaratuvchisi nufuzini oshirishga xizmat qiladi. 
Shuningdek, zamonaviy xizmat ko‘rsatish korxonasi bozordagi chuqur raqobat sharoitida o‘z samaradorligini 
oshirish uchun har xil turdagi innovatsiyalardan doimiy ravishda samarali foydalanadi . Bu, birinchi navbatda, 
xizmat ko‘rsatish sohasidagi korxona va tashkilotlarga taalluqlidir. Binobarin, mamlakatimiz iqtisodiyotini samarali 
rivojlantirishga xizmat ko‘rsatish sohasi munosib hissa qo‘shmoqda. 

Umuman olganda, xizmat ko‘rsatish sohasi muayyan viloyat, shahar, tuman va mamlakat iqtisodiyotiga 
o‘zining ijobiy ta’sirini ko‘rsatadi. Eng avvalo, xizmat ko‘rsatish sohasi milliy iqtisodiyotlarning innovatsion rivoj-
lanishini belgilovchi quyidagi yo‘nalishlardagi roli o‘sib bormoqda: ish bilan bandlik; xizmatlar hajmi va turlarini 
ko‘paytirish; yangi korxona va tashkilotlar soni; iste’molchilarning xizmatlarga bo‘lgan talabi.

Bundan tashqari, jahon miqyosida xizmat ko‘rsatish sohasidagi innovatsion rivojlanishning hal qiluvchi 
omillari ilmiy-texnikaviy taraqqiyot hamda ishlab chiqarishni tarkibiy va texnologik qayta qurish hisoblanadi. Shu 
boisdan ham mazkur tadqiqot mavzusi dolzarb hisoblanadi.

Iqtisodiy rivojlanishning postindustrial bosqichida xizmat ko‘rsatish sohasi tarmoqlarining yalpi ichki 

mahsulotdagi hissasini ortib borishi bilan o‘zaro aloqadorlikda zamonaviy xizmatlar turlarini kengayib 
borayotganligini ko‘rishimiz mumkin [1]. Servis iqtisodiyotida ishlab chiqarish (xizmat ko‘rsatish)ning muhim omili 
kognitiv omillar va axborotlar hisoblanadi.

 Hozirgi vaqtda xizmatlar bozorida taqdim etiladigan xizmatlar shartli ravishda quyidagi yo‘nalishlarga, ya’ni 
iste’molchilarga taqdim etiladigan xizmatlar, tadbirkorlik subyektlariga taqdim etiladigan xizmatlar hamda bir 
vaqtda ham iste’molchilarga, ham tadbirkorlik subyektlariga taqdim etiladigan xizmatlarga tasniflanadi [2]. 

G. Pisano kompaniyalar va firmalarda innovatsion strategiyalar va innovatsion faoliyatni boshqarish muam-
molari, innovatsion loyihalarni moliyalashtirishning ustuvor yo‘nalishlarini tadqiq etadi. U mazkur yo‘nalishning 
funksional vositalarni shakllantirishni taklif etadi, ya’ni: “moliyaviy resurslarni taqsimlashning tashkiliy tarkibi 
va bajarilish tartibi, jarayonlar, innovatsion strategiyalar o‘rtasida muvofiqlik va o‘zaro aloqadorlikni ta’minlash; 
barqaror raqobat ustunligini ta’minlashga yo‘naltirilgan kompaniyalarning aniq maqsadlarining shakllanishi; 
bahoni shakllantirish bo‘yicha rejalarni ishlab chiqish; turli ko‘rinishdagi innovatsiyalarni tanlash va realizatsiya 
qilishning parallel bajarilish tartibini joriy qilish; turli xil innovatsion strategiyalar o‘rtasida balansni topish” [3]. 

R. Foster va S. Kaplanlarning yondashuviga ko‘ra, innovatsion faoliyatning asosiy muammosi – “innovatsiya-
larni olishning muqobil yo‘llari hisobi va strategik rejalashtirishga yondashuv o‘zgarishini hisobga olgan holda hal 
etishni taklif etib, tashqi muhit shart-sharoitiga bog‘liqligi” hisoblanadi [4]. 

V. P. Baranchev, N. P. Maslennikova, V. M. Mishinaning fikricha, innovatsion faoliyatni boshqarishning 
xususiyatlari “bitta joyga to‘plangan yuqori malakali mutaxassislarning oldingi bilimiga asoslangan holda yuzaga 
keladigan innovatsiyalar va innovatsion mahsulotlarni hayotiylik davri boshqarish obyekti bo‘lib hisoblanadi” [5].

Fan sig‘imi yuqori xizmat ko‘rsatish tarmoqlarining rivojlanish xususiyatlari tadqiqotiga ko‘plab asarlar 
bag‘ishlangan. Ammo ushbu tadqiqotlarda fan sig‘imi yuqori xizmat ko‘rsatish tarmoqlarini identifikatsiyalash, 
ya’ni bir xillashtirishni nazarda tutuvchi yagona metodologiya yaratilmagan. Bunda fan sig‘imi yuqori tarmoqlarga 
tegishli mezonlarning asosiy yo‘nalishlarini aniqlashni taqozo etadi.

TADQIQOT METODOLOGIYASI
Tadqiqotni amalga oshirishda rasmiy statistik ma’lumotlar, statistik kuzatish, taqqoslama tahlil, sintez, 

mantiqiy fikrlash statistik jadval va grafiklardan, shuningdek statistik va solishtirma tahlil usullaridan foydalanilgan. 
Statistik tahlil uchun O‘zbekiston Respublikasi Prezidenti huzuridagi Statistika agentligi hamda Samarqand 
viloyati Statistika boshqarmasining rasmiy statistik ma’lumotlari olingan.

TAHLIL VA NATIJALAR
Samarqand viloyatining asosiy ijtimoiy-iqtisodiy ko‘rsatkichlari tahliliga e’tibor qilsak, viloyatda yalpi hudu diy 

mahsulot hajmi (27039,0 mlrd. so‘m) 2017-yilda o‘tgan yilga nisbatan 101,5%ga o‘sgan bo‘lsa, ushbu ko‘rsatkich 
(53749,9 mlrd. so‘m) 2021-yilda o‘tgan davrga nisbatan 108,8%ni tashkil qilgan. Hududda yalpi qo‘shilgan 
qiymat hajmi o‘tgan yilga nisbatan 2017-yilda mos ravishda 102,2% va 2021-yilda 108,8 %ga o‘sgan. Sanoat 
mahsuloti (qurilishni qo‘shgan holda) hajmi 2017-yilda o‘tgan yilga nisbatan 100,4%ni, 2021-yilda esa 112,0 
%ni tashkil etgan. Viloyatda xizmat ko‘rsatish hajmi (2017-yil – 105,0%, 2021-yil – 112,5%) sanoat va qishloq 
xo‘jaligiga nisbatan yuqoriroq sur’atlarda o‘sgan. Xususan, savdo, yashash va ovqatlanish bo‘yicha xizmatlar 
hajmi 2021-yilda 109,9%ga oshgan. Respublikamizda raqamli iqtisodiyotning rivojlanishi, raqamli xizmatlar 
ko‘rsatish va raqamli texnologiyalarga asoslangan faoliyatning kengayib borishi tashish va saqlash, axborot va 
aloqa xizmatlari hajmini jadal sur’atlarda o‘sishi (2021-yilda 124,7%)ni ta’minlagan. Ayniqsa, aloqa va axborot 
xizmatlari sohasi kengayib, unda yaratilgan yalpi mahsulot hajmi oshib bormoqda (1-jadval).

1-jadval: Samarqand viloyati rivojlanishining asosiy ijtimoiy-iqtisodiy ko‘rsatkichlari1 

№ Ko‘rsatkichlar O‘lchov birligi 2017-y. 2018-y. 2019-y. 2020-y. 2021-y. 

1. YaHM
mlrd. so‘m 27039,0 32863,7 39050,5 43386,6 53749,9

O‘tgan yilga 
nisbatan, % 101,5 100,7 105,6 102,4 108,8

2. Yalpi qo‘shilgan qiymat
mlrd. so‘m 17739,9 30659,5 36479,7 42478,3 52640,7

O‘tgan yilga 
nisbatan, % 102,8 101,3 104,0 102,4 108,8

1 Samarqand viloyati Statistika boshqarmasi ma’lumotlari asosida tuzilgan. 

3. Tovarlar va eksport-import 

operatsiyalariga sof soliqlar

mln. doll 393,5 1620,5 1114,2 908,3 1109,2
O‘tgan yilga 
nisbatan, % 102,2 147,1 105,9 102,5 109,5

4. Sanoat mahsuloti (qurilishni 
qo‘shgan holda)

mlrd. so‘m 4386,3 6264,2 7604,5 8 779,7 10927,0
O‘tgan yilga 
nisbatan, % 100,4 112,7 108,0 104,4 112,0

5. Qishloq xo‘jaligi mahsulotlari
mlrd. so‘m 5772,6 15350,5 16 925,5 19 452,5 23622,4

O‘tgan yilga 
nisbatan, % 101,4 94,4 102,2 103,1 104,6

6. Jami xizmatlar, 
shundan: 

mlrd. so‘m 7581,0 8968,0 11393,7 14352,3 18091,3
O‘tgan yilga 
nisbatan, % 105,0 104,1 104,4 102,6 112,5

10. Savdo, yashash va ovqatlanish 
bo‘yicha xizmatlar 

mlrd. so‘m 1661,2 1987,5 2430,5 2720,2 3355,7
O‘tgan yilga 
nisbatan, % 102,7 103,4 104,1 101,4 109,9

11. Tashish va saqlash, axborot va 
aloqa xizmatlari

mlrd. so‘m 1801,6 2118,1 2348,7 2504,2 3384,8
O‘tgan yilga 
nisbatan, % 105,3 107,0 103,9 100,3 124,7

12. Boshqa xizmatlar
mlrd. so‘m 4118,2 4862,1 6676,2 9127,9 11350,8

O‘tgan yilga 
nisbatan, % 105,7 103,0 104,6 100,0 110,0

Shuni ta’kidlash kerakki, xizmat ko‘rsatish sohasi tarmoqlarining rivojlanishining sanoat ishlab chiqarishiga 
nisbatan o‘ziga xos jihati, sanoat korxonalarida mehnat unumdorligi muntazam o‘sish tendensiyasiga ega bo‘lsa, 
xizmat ko‘rsatishda esa uning ba’zi tarmoqlarida vaqt o‘tib borishi bilan mehnat unumdorligi ham pasa yish 
tendensiyasiga ega bo‘ladi.

Viloyatda 2017–2021-yillarda eng yuqori o‘sish sur’atlariga ega soha va tarmoqlar sifatida me’morchilik, 
muhandislik izlanishlari, texnik sinovlar va tahlil sohasidagi xizmatlar (11,5-marta), moliyaviy xizmatlar (4,0-
marta), sog‘liqni saqlash xizmatlari (3,5-marta), ta’lim xizmatlari (2,9-marta), yashash va ovqatlanish xizmatlari 
(2,8-marta), shaxsiy xizmatlar (2,3-marta) hissasiga to‘g‘ri kelgan (2-jadval).

2-jadval: Samarqand viloyatida xizmat ko‘rsatish va servis sohalarining tarkibi2, jamiga nisbatan foizda
Xizmat turlari 2018-y. 2019-y. 2020-y. 2021-y. 

Jami – xizmatlar 100,0 100,0 100,0 100,0

Aloqa va axborotlashtirish xizmatlari 6,2 5,0 4,9 4,5

Moliyaviy xizmatlar 10,0 12,8 14,5 14,0

Transport xizmatlari 27,5 25,7 24,3 25,1

Yashash va ovqatlanish xizmatlari 2,7 3,2 3,2 2,9

Savdo xizmatlari 30,5 29,0 29,3 27,6

Ko‘chmas mulk bilan bog‘liq bo‘lgan xizmatlar 2,8 3,1 2,3 2,4

Ta’lim xizmatlari 4,4 4,8 5,1 5,4

Sog‘liqni saqlash xizmatlari 1,4 1,5 1,6 2,1

Ijara va prokat xizmatlari 3,6 3,3 2,9 3,1

Kompyuter va maishiy tovarlarni ta’mirlash 3,0 2,8 2,5 2,9

Shaxsiy xizmatlar 4,2 4,2 3,9 4,2

Me’morchilik sohasidagi xizmatlar 0,9 1,2 2,1 3,3

Boshqa turdagi xizmatlar 2,8 3,4 3,4 2,5

2 Manba: O‘zbekiston Respublikasi Prezidenti huzuridagi Statistika agentligi ma’lumotlari asosida hisoblangan. 

ovqatlanish xizmatlarning hissasiga to‘g‘ri kelib, bu ko‘rsatkich 2018-yilda 30,5%ni tashkil etgan bo‘lsa, 2021-yilda 
ushbu ko‘rsatkich 27,6%ni tashkil etgan bo‘lib, bu ko‘rsatkich 2,9%ga kamaygan. Shuningdek, 2018–2021-yillarda 
jami xizmatlar tarkibida moliyaviy xizmatlar (+4,0%), yashash va ovqatlanish xizmatlari (+2,0%), ta’lim xizmatlari 
(+1,0%), sog‘liqni saqlash xizmatlari (+0,7%), me’morchilik sohasidagi xizmatlar (+2,4%) salmog‘i bo‘yicha 
o‘sish kuzatilgan. 2018–2021-yillar mobaynida viloyatda xizmat ko‘rsatish sohasi tarkibida transport xizmatlari 
(logistika xizmatlarini qo‘shgan holda) (–2,4%), aloqa va axborotlashtirish xizmatlari (–1,7%), savdo xizmatlari 
(–2,9%), ko‘chmas mulk bilan bog‘liq bo‘lgan xizmatlar (–0,4%), ijara va prokat xizmatlari (–0,5%), kompyuter va 
maishiy tovarlarni ta’mirlash xizmatlari (–0,1%), boshqa turdagi xizmatlar (–0,3%) kamayish tendensiyasiga ega 
bo‘lgan. Tahlil qilinayotgan yillarda shaxsiy xizmatlar hajmi o‘zgarishsiz qolgan. 

Samarqand viloyatining shaharlari va tumanlari bo‘yicha kichik biznes subyektlari tomonidan ko‘rsatilgan 
bozor xizmatlari hajmidagi ulushi 2020-yilda 70,7% ni, bu ko‘rsatkich 2021-yilda 69,1%ni tashkil qilgan. Kichik 
korxona va mikrofirmalarning xizmatlar ishlab chiqarish hajmi 2020-yilda 2379,8 mlrd. so‘m miqdorida baholanib, 
o‘tgan yilning mos davriga nisbatan 95,1%ni tashkil qilgan. Ushbu ko‘rsatkichning viloyatdagi jami xizmatlar 
ishlab chiqarish hajmidagi ulushi 16,6% bo‘lgan (3-jadval).

3-jadval: Samarqand viloyatida kichik biznes subyektlari tomonidan ko‘rsatilgan bozor xizmatlari3

Hududlar 2020-yil, mlrd. so‘m Ulushi, % da 2021-yil, mlrd. so‘m Ulushi, % da

Viloyat bo‘yicha 9035,6 70,7 9889,7 69,1

shaharlar:

1 Samarqand sh. 3832,2 62,8 4137,7 59,7

2 Kattaqo‘rg‘on sh. 293,4 84,2 318,0 82,8

tumanlar:

3 Oqdaryo 286,3 82,6 315,5 82,8

4 Bulung‘ur 305,3 82,2 316,8 77,2

5 Jomboy 388,6 75,9 441,6 77,9

6 Ishtixon 341,4 80,2 371,1 79,0

7 Kattaqo‘rg‘on 340,8 81,0 377,1 80,9

8 Qo‘shrabot 231,6 85,0 252,1 84,3

9 Narpay 308,9 82,6 339,5 82,5

10 Payariq 298,6 78,1 331,9 77,6

11 Pastdarg‘om 498,7 67,8 594,5 73,4

12 Paxtachi 211,6 80,7 221,8 77,0

13 Samarqand 589,9 82,1 662,9 83,2

14 Nurobod 208,2 76,4 224,7 75,2

15 Urgut 480,7 64,1 528,5 63,5

16 Toyloq 419,4 85,3 456,0 84,4
 

Viloyatning shahar va tumanlari kesimida xizmatlar sohasining asosiy ko‘rsatkichlari bo‘yicha tahliliy 
ma’lumotlarga e’tiborni qaratsak, 2019-yilda o‘tgan yilga nisbatan Samarqand shahri (115,4 %), Urgut (117,9 
%) va Kattaqurg‘on (113,6 %) tumanlarida yuqori o‘sish sur’atiga ega bo‘lgan bo‘lsa, bu ko‘rsatkich 2021-yilda 
aksariyat hududlarda o‘tgan yilga nisbatan yuqoriroq sur’atda o‘sgan. Samarqand shahrining viloyat bo‘yicha 
umumiy xizmatlardagi ulushi 2019-yilda 40,3 %ni, 2021-yilda 42,0 %ni tashkil etgan (4-jadval).

3 Samarqand viloyati Statistika Bosh boshqarmasi ma’lumotlari. 

Hududlar 2019-yil, 
mlrd. so‘m

O‘sish sur’ati,  
% da

Ulushi,
% da

2021-yil, 
mlrd. so‘m

O‘sish sur’ati,  
% da

Ulushi,
% da

1 Samarqand 5150,7 115,4 40,3 7675,5 122,8 42,0

2 Kattaqo‘rg‘on 318,6 106,8 2,5 426,6 117,2 2,0

tumanlar:

3 Bulung‘ur 344,0 102,2 2,7 496,1 118,3 3,0

4 Jomboy 576,5 106,5 4,5 801,8 110,3 4,0

5 Ishtixon 499,8 104,7 3,9 659,5 112,7 4,0

6 Kattaqurg‘on 498,8 113,6 3,9 731,4 110,6 4,0

7 Narpay 452,6 104,6 3,5 614,9 114,0 3,0

8 Nurobod 272,1 105,4 2,1 370,1 117,4 2,0

9 Oqdaryo 418,4 100,5 3,3 641,5 116,2 4,0

10 Payariq 458,6 101,4 3,6 654,7 114,7 4,0

11 Pastdarg‘om 902,3 105,6 7,1 1143,2 116,0 6,0

12 Paxtachi 263,9 107,9 2,1 411,6 114,3 2,0

13 Samarqand 862,9 101,8 6,7 1225,5 122,4 7,0

14 Tayloq 570,2 101,2 4,5 804,3 116,9 4,0

15 Urgut 924,9 117,9 7,2 1233,8 122,5 7,0

16 Qo‘shrabot 272,5 106,7 2,1 368,5 114,5 2,0

Jami 12786,8 112,4 100,0 18259,0 119,0 100,0

Respublikamiz iqtisodiyotining transformatsiyalashishi sharoitida xizmat ko‘rsatish sohasida mavjud 
resurslardan samarali foydalanish yo‘llarini aniqlab beruvchi vositalardan biri – iqtisodiy samaradorlikni oshirish 
zahiralari va manbalarini aniqlash hisoblanadi. Xizmat ko‘rsatish subyektlari faoliyatining samaradorligi uning 
tashkiliy-boshqaruv va tashkiliy-iqtisodiy jarayonlarini oqilona tashkil etishiga bog‘liq.

XULOSA VA TAKLIFLAR
Fikrimizcha, xizmat ko‘rsatish sohasini rivojlantirishda quyidagi yo‘nalishlarni hisobga olinsa maqsadga 

muvofiq bo‘ladi:

● xizmatlar ko‘rsatish sohasi tarmoqlarida tadbirkorlik faolligini oshirish uchun qulay shart-sharoitlarni 
yaratish, xususan, ushbu yo‘nalishda hududlarning rivojlanish xususiyatlaridan kelib chiqib, istiqbolli 
dasturlarni realizatsiya qilish;

● sohada moliya-bank, aholiga transport xizmatlari, qurilish, axborot, tibbiy va kommunal xizmatlar, 
shuning dek, qishloq hududlarida xizmatning an’anaviy turlari, agroturizmni rivojlantirishning istiqbolli 
rejasini ishlab chiqish. Shuningdek, transport, turizm va muhandislik-kommunikatsiya infratuzilmalarini 
rivojlantirish;

● xizmat ko‘rsatish sohasida ko‘rsatilayotgan xizmatlar turlarini diversifikatsiyalash asosida ularning haj-
mini oshirish va sifatini yaxshilash, xizmatlar turlarini kengaytirish;

● ko‘p miqdorda kapital mablag‘larni talab qilmaydigan kichik xizmat ko‘rsatish korxonalari faoliyatini 
rivojlantirish bo‘yicha imtiyozli kreditlash tizimini takomillashtirish;

4 Samarqand viloyat Statistika boshqarmasi ma’lumotlari. 

Y● qishloq joylarda xizmat ko‘rsatish va servis sohasini rivojlantirish, xususan, agroturizm, qishloq aholisiga 
ko‘rsatiladigan kommunal, maishiy, suvdan foydalanish, uy-joylarni ta’mirlash va qurish, veterinariya, 
qishloq xo‘jalik mahsulotlarini qayta ishlash va ularni qadoqlash kabi xizmatlar turlarini kengaytirishni 
taqozo etmoqda.

Xulosa qilib aytganda, iqtisodiyotda innovatsion jarayon boshqaruv obyekti sifatida bir qator obyektiv 
qonu niyatlarga bo‘ysunib, ularga quyidagilar kiradi: muddati, sarf-xarajatlar va natijalar bo‘yicha innovatsiyalar 
rivoj lanishining ehtimollik xususiyati, xizmat ko‘rsatish sohasida innovatsion jarayonlarni rejalashtirishning 
murakkabligi, muayyan ehtiyojlarni qondirishga yo‘naltirilganligi hisoblanadi. Bu davrda xizmat ko‘rsatish 
sohasidagi innovatsion faoliyat ijtimoiy yo‘nalishga ega, chunki aholi turmush darajasini oshirishga yordam 
beradigan ijtimoiy ehtiyojlar tegishli faoliyatni rivojlantirishni rag‘batlantiradi hamda ishlab chiqarishning iqtisodiy 
va ijtimoiy sohalari o‘sishini ta’minlaydi.

Xizmat ko‘rsatish sohasidagi innovatsiyalar ishlab chiqaruvchilarning ham, xizmatlar iste’molchilarining 
ham ma’lum ehtiyojlarini qondirishi hamda xizmat ko‘rsatuvchi korxona maqsadlariga erishish, uning faoliyati 
samaradorligini oshirish, rentabellikni oshirish va bozordagi o‘rnini mustahkamlashni ta’minlashi kerak.

